
Mzali Othandekayo 
Uyamukelwa kusifundo: UBaba Wethu (1) 

Lomqulu ukunika umhlahlandlela ofanele wokuba ungasethula kanjani lesi sifundo. 

Ungasilungiselela futhi usethule kanjani lesi Sifundo 
Nanka amanye amasu ngezansi wokulungiselela nokwethula lesi sifundo: 

Isinyathelo                                                              Okufanele ukwenze         
 
1. 

 
Finyelela ku Webhusayithi ye-New Apostolic Church ngokufaka noma 
ngokuchofoza kusixhumanisi esilandelayo kusuka ku-WhatsApp: 
https://bit.ly/3NACSSHS 
 

 
2. 

 
Qoqa lezizinsiza zokufunda ezilandelayo ukuze uqiniseke ukuthi usihlomele 
lesisifundo: 
• IBhayibheli 
• Isifundo ngefomethi ye-PDF esivele silungisiwe 
• Incwadi yengane yokusebenzela kanye namapensele, amakhilayoni, njll. 
• I-Vidiyo kiliphi okuyisisiza sokufunda esingezekile / isisiza sokufunda 
ongazikhethela ngokuthanda kwakho 
• Ikhathekizimu yemibuzo nezimpendulo (Ikakhulukazi kulesisifundo sesiQinisiso). 
 
Qaphela: 
 
2.1: Isikhathi esifanele sokuthulwa kwalesisifundo, kungemuva kwenkonzo 
yangeSonto ekuseni, ngokuhambisana nesikhathi sesikole sangeSonto ukuze 
kugcinwe inqubo yesikhathi esijwayelekile. 
2.2: Uyacelwa ukuba ugcine isifundo sibe mfushane uma kunokwenzeka, khumbula 
izinga lokunaka kwezingane zethu (gxila esifundweni) - uyazi kangcono ingane 
yakho! 
 
Isikole sangeSonto ngokuvamile asidluli imizuzu engama-45. 
 
2.3: Lesisifundo silungele ibanga leSS 2. 
2.4: Uyacelwa uthinte uThisha wakho we SS 2 uma udinga noma yiluphi usizo 
noma uma udinga ezinye izinsizakufunda kulezi ezingenhla. 

 
3. 

 
Khuleka (bheka umkhuleko osekugcineni kwalomqulu) bese ucela uNkulunkulu 
ukuba akusebenzise njengethuluzi ukwethula isifundo ngendlela Yena afuna 
ukuba usethule ngayo. 

 

https://bit.ly/3NACSSHS

Fundisa lesisifundo sesikole sangeSonto ekhaya 
Ungasilungiselela futhi usifundise kanjani lesisifundo 

Siyaqhubeka nokwabelana ngezeluleko ezithile zokuthi ungasilungiselela futhi usifundise kanjani 
lesisifundo: 

Isinyathelo Okufanele ukwenze         
4 Yenza indawo ilungele ukufundisa engenaziphazamiso lapho wena nengane / 

nezingane nisezingeni elifanayo. 
 
Isibonelo: Hlala phansi ocansini noma eduze kwetafula. 
 

 
5 

 
Funda kulesisifundo. Phinda ufunde futhi isifundo ukuze usiqondisise kahle. 
Bukela lesisifundo sevidiyo kiliphu ukuze uthole ukuqonda okungcono 
ngalesisifundo. 
 

 
6 

 
Zenzele amanothi ngamaphuzu abalulekile ongathanda ukuwakhumbula. 
 

 
7 

 
Yazi inhloso yalesisifundo ingane yakho okufanele siyikhumbule. 

 
8 

 
Yethula lesisifundo enganeni yakho noma uyifundele lenandaba uma uthanda. 

 
9 

 
Khombisa ingane yakho ividiyo bese uphinde ubuyekeze incazelo yayo. 

 
10 

 
Khombisa ingane yakho umsebenzi okufanele iwenze encwadini yayo 
yokusebenzela. 

 
11 

 
Khuleka, noma ucele ingane yakho ukuba ikhuleke bese uphetha isifundo. 

 

Izinsiza zokufunda ezitholakalayo mayelana nokufundisela ekhaya. 
Nazi ezinye izinsiza zokufunda zokungezelela lesisifundo sibe sezingeni leqophelo: 

1. I-WhatsApp. Xoxani ngesifundo se SS 2 nomunye umndeni osifundayo nawo. 

2. Xoxisanani ngesifundo nabanye abazali ukuze uthole ukuchazeleka kahle mayelana nesifundo 
ngaphambi kokuba sifundiswe. 

3. Khululeka ukwenza olwakho ucwaningo ukuze uthole ulwazi olungezekile. 

4. Khuluma noMxhumanisi wesikole sangeSonto webandla lakho noma uThisha wesiKole 
abazimisele ukukusiza.  

Isifundo 

Isihloko  UBaba Wethu (1) 

Umbhalo 
weBhayibheli 

 Mathewu 6: 9-13 

   
Inhloso yesifundo  Izingane zikhonjiswa ukubaluleka koMkhuleko weNkosi ukuze 

zikwazi ukuwuthandaza ngobuqotho. 
 

 

Isifundo esifingqiwe: 
● UJesu nabafundi baKhe bahamba lonke elaseGalile befundisa abantu. Izimangaliso zaKhe 
zazikhulunywa yonke indawo, ngisho nangaphandle kwemingcele yaseGalile. 
● Benyukela egqumeni lapho isixuku esikhulu sabalandela khona ukuzwa okwengeziwe 
ngemfundiso kaJesu. 
● UJesu wakhuluma nabantu, ebanxusa ukuba baphile impilo ejabulisa uNkulunkulu futhi 
wabafundisa umthandazo obaluleke kakhulu: UBaba Wethu. 
● UJesu wathi yilena ndlela okufanele sithandaze ngayo sithi: “Baba wethu osezulwini, 
malingcweliswe igama laKho; mawufike umbuso waKho; mayenziwe intando yaKho 
emhlabeni njengasezulwini; usiphe namuhla isinkwa sethu semihla ngemihla; usithethelele 
amacala ethu, njengalokhu nathi sibathethelela abanecala kithi; ungasingenisi ekulingweni, 
kodwa usikhulule kokubi: ngokuba umbuso ungowakho, namandla, nenkazimulo, kuze kube-
phakade. Amen.” 
● Uma sithandaza ‘Baba wethu osezulwini’, sibiza iNkosi. Yena ube esilalela. Lokhu 
kwenzeka nalapho sithandaza ekhaya. 
● ‘Malingcweliswe igama lakho’ : Ingabe silingcwelisa kanjani igama likaNkulunkulu na? 
Sithandaza ngamehlo ethu siwavalile, sikhothamise amakhanda ethu futhi sisonge izandla. 
Singcwelisa igama likaNkulunkulu lapho sithandaza ngokuzithoba nangenhlonipho futhi senza 
intando yaKhe. UNkulunkulu ungcwele futhi siyamdumisa. INkosi iyayizwa imithandazo 
yabantwana baYo. 
● ‘Umbuso wakho mawuze’ : Sifuna ukungena embusweni kaNkulunkulu. Lapho siyojabula 
kuze kube phakade. Yingakho sizama ukuphila ngokwesibonelo sikaJesu Kristu. Lapha 
emhlabeni silwela ukuthuthukisa umbuso kaNkulunkulu ngaphakathi kwethu nokuzwa 
ukuthula, uthando nobudlelwano. 
● ‘Intando yaKho mayenziwe emhlabeni, njengasezulwini’: Intando kaNkulunkulu ukuthi 
ufisa bonke abantu basizwe. Ufuna ukuqondisa nokubusisa bonke abantu. UJesu waphila 
ngokwentando kaNkulunkulu futhi uyisibonelo sethu. 
● UNkulunkulu ufuna ukusiza wonke umuntu emhlabeni, noma ngabe bacebile noma 
bampofu, bamnyama noma abamhlophe. Ufuna siphile ngokuthula nangokujabula, sengathi 
sisezulwini. 

Ingabe sisho ukuthini lesisifundo kithina namhlanje na? 
● Umthandazo weNkosi uyifa elibalulekile uJesu alinika labo abakholwa kuYe. 
● Sithandaza uBaba Wethu ngaphambi kweSidlo seNkosi esiNgcwele futhi kuthandazelwa 
ibandla lonke. 
● Kungumthandazo okufanele uthandazwe ngobuqotho. Kuyindlela yokubonisa ubudlelwane 
obuqotho. 
Kumele sithandaze Umthandazo weNkosi ngobuqotho nangokuzimisela futhi sikhumbule 
ukuthi uNkulunkulu ulalele lapho sibiza igama laKhe ngomkhuleko. Ungaphuthelwa ingxenye 
2 yalesi sifundo. 
 

 

Eminye imibuzo esingayibuza: 
1. Ingabe umazi ngekhanda “uBaba Wethu” na? 
    Impendulo: Vumela ingane iphendule futhi isho umthandazo. 
 
2. Ingabe uma sithandaza ‘Baba wethu osezulwini’ kusho ukuthini lokhu na?  
    Impendulo: Sibiza iNkosi futhi iyasilalela. 
 
3. Ingabe singalingcwelisa kanjani igama likaNkulunkulu na? 
    Impendulo: Kufanele singcwelise igama laKhe ngokuthandaza ngokuthobeka 
nangenhlonipho futhi senze intando yaKhe. 
 
4. Ingabe uwubona kanjani ngeso lengqondo umbuso kaNkulunkulu na, ingabe kuzoba njani 
lapho futhi yini okufanele uyenze ukuze ungene embusweni kaNkulunkulu na? Vumela ingane 
yakho iphendule. 
    Impendulo: Lapho siyojabula kuze kube phakade. Sizohlala ngokuthula, uthando kanye 
nobudlelwano. 
 

 

UMkhuleko kaBaba noMama ngaphambi kwesifundo: 

Nkulunkulu othandekayo, ngiyakubonga ngalolusuku 

Busisa bonke abazali nezingane 

Sengathi singabuzwa ubukhona baKho 

Busisa isifundo esizoba naso 

Sicela usifundise ukukukhonza 

Futhi usisize ukwenza intando yaKho 

Ukuze sikhule sisondele kuWe 

Thumela uJesu azosilanda 

Futhi kwangathi singalungela ukuhlangana naYe 

Amen 

